
PWRPAS Y CYFARFOD

Croesawodd y Cadeirydd pawb i’r cyfarfod gan egluro bod y cyfarfod hwn yn cael ei gynnal oherwydd bod y Cyngor hwn yn un o chwech Cyngor yn ardal Ardudwy a oedd eto eleni a disgwyl iddo godi precept y Cyngor er mwyn gallu rhoi swm o arian i Hamdden Harlech ac Ardudwy fel a oedd wedi cael ei wneud y llynedd.

Gwahoddwyd Aelodau o Fwrdd Hamdden Harlech ac Ardudwy i anerch y gynulleidfa yn gyntaf ag eglurodd Ms Heidi Williams bod y drefn yr un fath a llynedd a cafwyd ychydig o gefndir y pwll nofio gan ddatgan bod Cyngor Gwynedd eisiau ei gau yn 2007/08 ac yn dilyn ymgyrch gyhoeddus faith, achubwyd y pwll ag ers hynny bod y pwll wedi bod yn cael ei redeg gan gwmni nid er elw, ac yn cael ei reoili gan Fwrdd Cyfarwyddwyr gwirfoddol. Hefyd datganwyd bod llawer o wirfoddolwyr yn helpu i redeg y pwll, caffi a’r wal ddringo. Gofynnwyd a oedd mantolen ariannol ar gael a datganwyd byddai hon yn dod i’r Cynghorau Cymuned yn fuan. Hefyd datganwyd bod y Bwrdd  wedi cael arian gan y loteri a Chyngor Gwynedd ag ei fod yn rhedeg ar golled o 20-25% ond ei fod, pan yn cael ei redeg gan Cyngor Gwynedd yn gwneud 75% o golled. Hefyd bod y gwirfoddolwyr yn gweithio yn galed i farchnata y safle. Datganwyd bod Cyngor Gwynedd wedi rhoi arian iddynt am 3 blynedd ond bod hyn wedi dod i ben erbyn hyn a dyna pam bod y Bwrdd wedi penderfynnu troi at y Cynghorau Cymuned lleol i ofyn iddynt rhoi swm o arian ar eu precept ag heb y swm hyn o arian gan y 6 Cyngor Cymuned yn ardal Ardudwy fyddai y safle yn gorfod cau.

Oherwydd bod y safle yn gwneud £100k o golled ‘roedd yn rhaid mynd o amgylch y Cynghorau Cymuned y llynedd yn gofyn am arian ychwanegol a bod bob un Cyngor wedi cytuno i’r arian hyn. Maen’t yn gwneud yr un fath eleni a bydd y swm o arian yr un maint ond gyda codi gyda chwyddiant o 3%.

Agorodd y Cadeirydd y drafodaeth i’r llawr a datganodd un bachgen ysgol ei fod eisiau gweld y lle yn aros yn agored neu fyddai ddim yn gallu dysgu nofio. Datganwyd gan aelod o’r cyhoedd bod ar y newyddion bod y Llywodraeth yn annog pawb i gymeryd rhan mewn chwaraeon ag i gadw yn heini. Gofynnwyd beth fyddai yn digwydd i wersi nofio yn yr ysgolion cynradd lleol os byddai y pwll yn cau ar ateb oedd byddai rhaid i’r ysgolion deithio i’r pwll yn Mhorthmadog. Gofynnwyd hefyd pam fod costau nofio yn llai yn Harlech na costau nofio pwll Porthmadog a gofynnwyd i cwestiwn a fyddai yn well iddynt fod yn uwch ag atebwyd trwy ddatgan bod hyn ddim yn wir ag ei fod yn galluogi i’r ysgolion fynd i nofio am y tri tymor. Gofynnwyd y cwestiwn a ydi’r ysgolion cynradd wedi holi am dorriad costau er mwyn cael gweld a fyddai yn bosib mynd i ddefnyddio pwll Porthmadog neu Bala ag atebwyd trwy ddatgan byddai rhaid i’r ysgolion wedyn ddewis pa ddisgyblion fyddai yn cael mynd i nofio. Gofynnwyd beth fyddai yn digwydd os byddai un Cyngor Cymuned yn tynnu allan o’r fenter ar ateb oedd byddai y cynllun ddim yn gweithio a byddai rhaid i’r safle gau. Awgrymodd y Cyng. Owen Gwilym Thomas a ddylai un cyfarfod gyda’r Cynghorau Cymuned i gyd gael ei gynnal a datganodd y Cadeirydd y byddai y penderfyniad hyn ddim yn cael ei wneud yn y cyfarfod hwn. Datganodd y Cyng. John Ceri Evans bryder bod henoed yr ardal sydd ddim yn defnyddio y safle yn dal gorfod talu am ei gadw yn agored a gofynodd y cwestiwn a dylai Cyngor Tref Bermo dalu mwy na maen’t yn ei wneud. 

Gofynnodd hefyd a fyddai modd cael arian gan y Llywodraeth a datganwyd bod grantiau bach ar gael ond ddim grantiau sylweddol i alluogi cario allan gwaith mawr ar y safle. Datganodd Mr. Chris Hulse bod cynlluniau ar y gweill gan y Bwrdd i adnewyddu y pwll ond oherwydd bod ganddynt ddim sicrwydd cyllideb nid oes posib mynd allan am grantiau sylweddol. Gofynnwyd y cwestiwn a oedd ganddynt gynllun strategol am y 3-4 blynedd nesa a datganodd Ms Heidi Williams bod ganddynt sawl cynllun ond nid oes posib gwneud dim nes bod sicrwydd o arian ar gael. Datganodd y Cyng. Steffan Chambers bod yn bwysig cefnogi Bwrdd Hamdden Harlech ac Ardudwy i gadw y safle yn agored ond ei fod yn siomedig bod rhai trigolion o Ddyffryn Ardudwy a Talybont sydd yn erbyn y fenter ddim wedi dod i’r cyfarfod i leisio eu barn ag hefyd bod y trigolion hyn o’r farn bod y Cyngor Cymuned ddim yn gyfrifol i wneud penderfyniad. Gofynnodd y Cyng. Owen Gwilym Thomas beth fyddai yn digwydd os byddai gwaith sylweddol angen ar y pwll a datganwyd byddai rhaid gwynebu y sefyllfa yma pan fyddai yn codi. Gofynnodd y Cadeirydd a oedd y cynllun hwn am flwyddyn a datganwyd eu bod yn gofyn am gynllun 5 mlynedd gan y 6 Cyngor eleni a datganodd y Cyng. Eryl Jones Williams bod cynllun 5 mlynedd yn bosib yn nawr ond nid oedd yn bosib y llynedd oherwydd yr etholiadau yn mis Mai eleni. Datganodd y Cyng. Emrys Jones ei fod yn siomedig bod Cyngor Tref Bermo yn talu llai ag yn gofyn a oes modd eu cael i dalu mwy. Datganwyd gan un aelod o’r cyhoedd ei bod yn teimlo dros y Cyngor Cymuned yn gorfod gwneud penderfyniad o’r fath.  

Eglurodd y Cadeirydd bod papurau yn cael eu dosbarthu i’r cyhoedd i ofyn iddynt ddangos yn gyfrinachol eu barn ynglyn ar cynllun precept ag hefyd datganodd byddai y sylwadau sydd wedi cael eu gwneud yn y cyfarfod hwn yn cael eu trafod yng nghyfarfod nesa y Cyngor a byddai y penderfyniad yn cael ei wneud yng nghyfarfod nesa y Cyngor a bod croeso i aelodau o’r cyhoedd fod yn bresennol. Ar ol cyfri cafwyd wybod bod 27 o blaid y cynllun precept, 1 atal a 0 yn erbyn.

